
"GENERO-IKUSPEGIA ETA INTERSEKZIONALITATEA 

ESKU-HARTZEAN: BEGIRADA BAT EUSKADIKO 

HIRUGARREN SEKTORE SOZIALETIK" JARDUNALDIA 
2025eko azaroaren 13a. 11:00etatik 13:30era. 

Ibaiondo Udaltegia. La Bolsa eraikina (Ganbara aretoa). Bilbo 

Aurkezpena 

Euskadiko Hirugarren Sektore Sozialak (EHSS) funtsezko eginkizuna du gizarte-kohesioan, 

eskubideen bermean eta pertsona ahulenen inklusioan. 2024ko Euskadiko Hirugarren Sektore 

Sozialaren Liburu Zuriaren arabera, sektoreak feminizazio nabarmena du: kontratatutako 

langileen % 74 eta boluntarioen % 62 emakumeak dira. Erakunde bakoitzak, batez beste, 421 

pertsonari ematen die arreta, eta horietatik % 59,5 emakumeak dira. Horrek erakusten du 

sektoreak gero eta zentraltasun handiagoa duela bere premiei erantzuteko. 

Genero-ikuspegia funtsezkoa da dinamika horiek ulertzeko, aukera ematen baitu egiturazko 

desberdintasunak identifikatzeko, esku-hartze inklusiboak bideratzeko eta emakumeei, 

profesionalei zein erabiltzaileei, dagozkien kargak ikusarazteko. 

Era berean, gizarte-erakundeek desberdintasun-ardatz ugari dituzten kolektiboekin lan egiten 

dute (generoa, jatorria, adina, klase soziala, gaitasunak), eta horrek ezinbestekoa egiten du 

ikuspegi intersekzionala. Horrek genero-ikuspegia zabaltzen du, hainbat diskriminazio- eta 

bazterketa-modu nola gurutzatzen diren erakusten baitu. 2024ko Liburu Zuriaren arabera, 

erakundeen % 45,7k intersekzionalitatea identifikatzen du hartzaileen artean, baina % 32,1ek 

soilik garatzen ditu erantzun espezifikoak. 

Laburbilduz, genero-ikuspegiak emakumeei eragiten dieten desberdintasunak aitortzeko aukera 

ematen du, eta intersekzionalitateak, berriz, emakumeak beste kalteberatasun-faktore 

batzuekin nola konbinatzen diren erakusten du. Bi ikuspegi horiek txertatzea funtsezkoa da 

Euskadiko Hirugarren Sektore Sozialean erantzun inklusiboagoak eta bidezkoagoak diseinatzeko. 

Integrazio horren garrantzia Euskadiko arau-esparru eta esparru estrategiko nagusietan ere 

islatzen da, berdintasuna eta aniztasuna gizarte-garapenaren ardatz gisa kokatzen baitituzte. 

Gizarte Zerbitzuei buruzko 12/2008 Legeak arreta integrala eta bidezkoa bermatzen du; 

Euskadiko Hirugarren Sektore Sozialari buruzko 6/2016 Legeak, berriz, erakundeek eskubideen 

sustapenean duten zeregina eta beren jardueretan berdintasuna txertatzeko beharra 

azpimarratzen ditu. Era berean, Euskadiko Hirugarren Sektore Soziala Sustatzeko Estrategiak, 

2023-2026 Gizarte Zerbitzuen II. Plan Estrategikoak eta Eusko Jaurlaritzaren 2024-2028 

Legegintzaldi Planak sektorea gizarte-kohesioko eragile gisa indartzen dute, eta berdintasuna, 

inklusioa eta aniztasunarekiko sentikorrak diren politikak lehenesten dituzte. 

Hala ere, EHSSn desberdintasunak daude oraindik funtzioen, erantzukizunen eta erabakiguneen 

banaketan, bai eta emakumeei ematen zaien arreta oraindik ez dela nahikoa ere, zerbitzu askok 

ikuspegi androzentrikoak dituztelako. Errealitate horrek indartu egiten du genero-ikuspegi 

integral baterantz aurrera egiteko beharra, profesionalen ekitatea eta ongizatea zein emakume 

erabiltzaileei arreta egokia ematea bermatuko duena. Hori horrela, topagune hau antolatzeko 

ekimena sortu da, elkarrekin hausnartzeko eta sektore bidezkoago eta inklusiboago baterantz 

aurrera egitea ahalbidetuko duten ikaskuntzak partekatzeko. 

Jardunaldi honek jarraipena ematen die Behatokiak berdintasunaren eta genero-ikuspegiaren 

inguruan egin berri dituen ikerketa eta argitalpenei. Horien artean, Feminizazioari, 

berdintasunari eta Hirugarren Sektore Sozialari buruzko proiektua nabarmentzen da, baita 

honako hauek ere: Intersekzionalitatea eta hirugarren sektore soziala: aniztasunari arreta 

ematearen aldeko apustua eta Euskadiko Hirugarren Sektore Sozialeko genero-Ikuspegiaren 

inguruko gogoetak. 

Helburuak 

Jardunaldia honako hauetarako aukera gisa planteatzen da: 

1. Genero-desberdintasunek eta askotariko diskriminazio-ardatzek esku-hartze 
sozialean duten eragina ikusaraztea, bai hartzaileei ematen zaien arretan, bai sektoreko 
profesionalen errealitatean. 

2. Genero-ikuspegia eta ikuspegi intersekzionala gizarte-erakundeen ekitatea, ongizatea 
eta gaitasun eraldatzailea indartzeko ezinbesteko esparru gisa sar daitezen bultzatzea. 

3. Erakundeen, profesionalen eta gizarte-eragileen arteko esperientzien eta ikaskuntzen 
trukea bultzatzea, genero-ikuspegiaren eta intersekzionalaren aplikazioan sakonduko 
duten proposamen berritzaileak sortzeko esku-hartze sozialean.  

Programa 

10:00 – 10:15. Ongietorria eta jardunaldiaren aurkezpena 

10:15 – 11:00. Genero-ikuspegiari eta intersekzionalitateari buruzko hitzaldia 

Itziar Gandarias Goikoetxea. Osasun Zientzien Fakultatea. Deustuko Unibertsitatea. 

Uxue Zugaza. Gizarte eta Komunikazio Zientzien Fakultatea. UPV-EHU. 

11:00 – 12:25. Sektoreko esperientzien mahaia  

Genero eta intersekzio mailako hainbat esperientzia aurkeztea hiru ikuspegitatik: esku hartzeko eredua 

aztertzea; talde profesionalak zaintzea; gako horretan baliabideak/zerbitzuak diseinatzea. 

Verónica de Lucas. T4 Elkarteko gizarte-hezitzailea eta prozesuetan laguntzeko 

arduraduna. 

Mabel Cenizo. Gipuzkoako Caritaseko berdintasun-arduraduna. 

Idoia Clemente. AVIFESeko laguntzadun etxebizitzen zerbitzuko arduraduna. 

Nekane Caballero. IRSEARABAko Bidatu programaren koordinatzailea. 

12:25 – 12:30. Itxiera eta ondorioak 

